
Diffinio termau
· Gwin yw’r prif derm a ddefnyddir yn y Beibl wrth sôn am alcohol. 
· Fel arfer mae’r gair yn cyfeirio at sudd grawnwin sydd wedi eplesu (fermented). 
· Nid oedd y gwin yma mor gryf â’r gwin sydd ar gael heddiw.
 Sut oedd gwin yn cael ei ddefnyddio?
· Mae’n amlwg fod gwin yn ddiod cyffredin a ddefnyddid yn rheolaidd gan bobl y wlad yng nghyfnod y Beibl (Barn. 19:19; 2 Cron. 11:11). Roedd Iesu yn yfed gwin (Mat. 11:19, Luc 7:34). 
· Anrheg gan Dduw oedd gwin i godi calonnau pobl (Gen. 27:28; Salm 104:14-15) 
· Defnyddid gwin mewn priodasau a dathliadau (Ioan 2:1-3).
· Yn yr HD mae gwin yn cael ei ddefnyddio yn rhan o’r addoliad (Ex. 29:40; Num. 15:5).
· Gellid talu dyledion drwy ddefnyddio gwin, ac roedd pobl yn ei farchnata (2 Cron. 2:10; Esec. 27:18)
· Mae’r cyfle i blannu gwinllannoedd ac yfed y gwin yn arwydd o lwyddiant ac adferiad (Amos 9:14)
· Mae esiamplau hefyd o win yn cael ei ddefnyddio fel meddyginiaeth (2 Sam. 16:2; Luc 10:34.) Mewn cyfnod pan oedd dŵr yn aml wedi ei heintio gyda gwahanol afiechydon, roedd yr Apostol  Paul yn annog ei ffrind Timotheus i yfed gwin yn lle dŵr er mwyn gwella ei stumog .
Rhybuddion yn erbyn meddwi.
· Nid  yw gwin (alcohol) yn cael ei gondemnio yn y Beibl.  Nid oes gwaharddiad ar Gristnogion rhag yfed alcohol;  roedd Iesu ei hun wedi troi’r dŵr yn win yn y briodas yng Nghana . 
· Mae’r Beibl yn nodi sawl gwaith bod goryfed neu fedd-dod yn effeithio’n negyddol iawn ar y corff a’r meddwl; yn arwain at ymddygiad gwael ac felly yn rhywbeth y dylid ei osgoi (Eff.5:18; Diar.23:20-21). 
· Dylai arweinwyr gwledydd osgoi meddwi oherwydd ni fyddant yn gallu cyflawni eu cyfrifoldebau yn iawn (Diar.31:4-5).
· Meddwodd Noa ar ôl i Dduw ei achub o’r dilyw: canlyniad medd-dod Noa oedd cywilydd .
Cyfarwyddiadau pellach 
· Yn yr HD, roedd Duw yn dewis rhai pobl i gyflawni gwaith arbennig, ac yn disgwyl iddyn nhw ymwrthod yn llwyr rhag yfed alcohol (Barn.13:4,7,14; Dan.1:8).
· Tra roedd Samson yn y groth rhoddodd Duw orchymyn i’w fam beidio ag yfed gwin tra roedd yn feichiog, oherwydd bod y plentyn wedi ei ddewis gan Dduw i wneud gwaith arbennig. (Mae hyn yn rhagflaenu’r cyngor meddygol modern i wraig feichiog beidio ag yfed alcohol oherwydd ei fod yn niweidiol i’r baban). 
· Yn y TN mae’r cymwysterau disgwyliedig i unrhyw un sy’n dymuno swydd o fewn capel neu eglwys  yn cynnwys agwedd tuag at alcohol. (Titus 1:7-8)
Pam bod nifer o Gristnogion yn gwrthod yfed alcohol?
· Mae nifer o Gristnogion yn ei gweld hi’n haws i osgoi alcohol yn llwyr na llithro i demtasiwn. 
· Mae Cristion bob amser i fod i ystyried y sawl sydd yn wannach a sicrhau nad yw ei 

ymddygiad yn broblem i bobl eraill (Rhuf.13:12-14; Gal.5:21).
Testunau Trafod
1. Am ba resymau mae pobl yn dewis peidio ag yfed alcohol?

2. Pam mae pobl yn goryfed?
3. Mae troseddau yn digwydd yn aml oherwydd bod pobl o dan ddylanwad alcohol: sut mae newid y sefyllfa?
Alcohol


Braslun o’r safbwynt Cristnogol

















Noddwyd gan Ebeneser, Caerdydd (Cynllun Agape)

